
«Հայաստանի Հանրապետության կառավարության 2020 թվականի դեկտեմբերի 3-ի N 1976-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ

	1. ՀՀ ֆինանսների նախարարություն
	25.02.2026թ.

	
	N01/2-3/4393-2026

	Ս.թ. փետրվարի 19-ի Ձեր թիվ 01/3-4/10262-2026 գրությամբ ներկայացված՝ «Հայաստանի Հանրապետության կառավարության 2020 թվականի դեկտեմբերի 3-ի N 1976-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն



	2. ՀՀ էկոնոմիկայի նախարարություն
	25.02.2026թ.

	
	N01/4287-2026

	Ի պատասխան Ձեր սույն թվականի փետրվարի 19-ի N01/3-4/10262-2026 գրության, ուսումնասիրելով ներկայացված «Հայաստանի Հանրապետության կառավարության 2020 թվականի դեկտեմբերի 3-ի N 1976-Ն որոշման մեջ լրացում կատարելու մասին» Կառավարության որոշման նախագիծը՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի կարգավորումը՝ առաջարկում ենք վերանայել նախագծի ուժի մեջ մտնելու ժամկետը՝ բժշկական օգնության և սպասարկման ծառայությունների մատուցող տնտեսավարողներին հնարավորություն տալով իրենց վարքագիծը համապատասխանեցնելու նոր կարգավորումներին:
	[bookmark: _GoBack]Ընդունվել է 


	3. ՀՀ արդարադատության նախարարություն
	16.03.2026թ.

	
	N/27.4.3/12250-2026

	«Հայաստանի Հանրապետության կառավարության 2020 թվականի դեկտեմբերի 3-ի N 1976-Ն որոշման մեջ լրացում կատարելու մասին» Հայաստանի Հանրապետության կառավարության որոշման  նախագծի (այսուհետ՝ նախագիծ)  վերաբերյալ հայտնում ենք հետևյալը․
1․ Նախագծի նախաբանում «33-րդ հոդվածի 1-ին մասը և 34-րդ հոդվածի 1-ին մասը» բառերն անհրաժեշտ է փոխարինել «33-րդ հոդվածի 3-րդ մասը և 34-րդ հոդվածը» բառերով։
	Ընդունվել է

	2․ Նախագծի 1-ին կետով նախատեսվում է Հայաստանի Հանրապետության կառավարության 2020 թվականի դեկտեմբերի 3-ի N 1976-Ն որոշման մեջ լրացնել նոր կետ, համաձայն որի՝ էլեկտրոնային կտրոնը պետք է պարունակի հետևյալ տեղեկատվությունը (տվյալները)՝ (…) բժշկական օգնության և սպասարկման ծառայությունների մատուցման դեպքում՝ յուրաքանչյուր մատուցված ծառայության համար էլեկտրոնային առողջապահության համակարգի կողմից գեներացված՝ համապատասխան բժշկական ծառայության անհատականացված նույնականացման ծածկագիրը:
Հարկ ենք համարում նշել, որ հիմնավորման մեջ նախագծի անհրաժեշտությունը պայմանավորվում է «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագծով (Պ-1222-18.12.2025-ՏՀ-011/1), որը սահմանում է էլեկտրոնային ՀԴՄ կիրառման պարտադիրության վերաբերյալ դրույթ բժշկական օգնության և սպասարկման  ծառայությունների մատուցման համար:
Հարկ է նկատի ունենալ, որ 2026 թվականի մարտի 3-ին Ազգային ժողովի գումարած հերթական նիստով երկրորդ ընթերցմամբ ընդունվել է «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագիծը (Պ-1222-18.12.2025-ՏՀ-011/1), մինչդեռ «Ազգային ժողովի կանոնակարգ» սահմանադրական օրենքի 83-րդ հոդվածի 4-րդ մասի համաձայն Ազգային ժողովի նախագահն ընդունված օրենքը մեկ շաբաթվա ընթացքում ուղարկում է Հանրապետության նախագահին, որն ստանալուց հետո՝ քսանմեկօրյա ժամկետում, ստորագրում և հրապարակում է այն կամ նույն ժամկետում դիմում է Սահմանադրական դատարան՝ Սահմանադրությանն օրենքի համապատասխանությունը որոշելու հարցով։
 Բացի այդ, հարկ ենք համարում նշել, որ նախագծի 2-րդ կետով վերջինիս ուժի մեջ մտնելու ժամկետ է նախատեսվել 2026 թվականի ապրիլի 15-ը, մինչդեռ Ազգային ժողովի կողմից երկրորդ ընթերցմամբ ընդունված Պ-1222-18.12.2025-ՏՀ-011/1 օրենքի 4-րդ հոդվածի 1-ին մասով օրենքի ուժի մեջ մտնելու ժամկետ է նախատեսվել 2026 թվականի ապրիլի 1-ը, իսկ նույն հոդվածի 2-րդ մասի համաձայն սույն օրենքից բխող ենթաօրենսդրական նորմատիվ իրավական ակտերում անհրաժեշտ փոփոխությունները և լրացումներն ընդունվում են սույն օրենքի ուժի մեջ մտնելուց հետո 60 օրացուցային օրվա ընթացքում: Վերոգրյալը հիմք ընդունելով՝ առաջարկում ենք նախագծի ընդունումը իրականացնել օրենքն ուժի մեջ մտնելուց հետո կամ առնվազն օրենքն ընդունվելուց հետո: 
	Ընդունվել է

	Ֆինանսատնտեսական նախարարական կոմիտե
	23.03.2026թ.

	
	

	Նիստում քննարկման արդյունքում որոշվել է տալ դրական դիրքորոշում՝ պայմանով, որ, նախքան Կառավարության նիստի օրակարգում ներառելը, հարցը կքննարկվի Տեղեկատվական համակարգերի կառավարման խորհրդի նիստում, որի արդյունքներով էլ կվերանայվի որոշման ուժի մեջ մտնելու ժամկետը։
	Ընդունվել է



